Fiche Nr. 2

Wat antweren?

(AR

antueer

Sexualitéit ass @mmer Deel vun eisem Liewen. Esou wéi mir
|éieren ze goen, ze schwammen, ze liesen, ze schreiwen, Vélo
ze fueren ... léiere mir och, eis Sexualitéit ze liewen. Et ka
virkommen, dass mir eis onwuel fillen, wann eis Kanner eis
Froen iwwer Sexualitéit stellen. Si maachen eis duercherneen
an, munchmol, veronséchere si eis. Dat ass ganz normal.

Vertraut lech selwer

Wann Dir lech wuel fillt, da kénnt Dir se och richteg beédntwe-
ren. Wann Dir wésst, wat hannert enger Fro stécht, da waert
Dir lech och méi sécher fillen.

Wat ee méi laang waart, wat et méi schwiereg gétt, driw-
wer ze schwitzen ...

Am beschte waart Dir net, bis Ar Kanner Teenager sinn, fir
mat hinnen iwwer Sex ze schwétzen.

An eiser moderner Gesellschaft gi jonk Leit mat alle méig-
lechen Informatiounen aus net émmer zouverldssege Quelle
konfrontéiert. Dofir geet et net duer, si eleng ze loossen, fir
dass si sech , selwer” iwwer dést Thema informéieren. Si mus-
se begleet ginn a brauchen Héllef.

Awer wouréms geet et konkret?
Emotional a sexuell Educatioun ass méi wéi just e Resumé
iwwer d'Fakten, wat d'Reproduktioun an d'Preventioun vu
Krankheeten ugeet. Si hélleft dem Kand, seng Sénner z'ent-
wéckelen, sech e Bild vu sengem Kierper ze maachen, sai
Selbstvertrauen a seng Selbstbestémmung ze stéerken a sech
vis-a-vis vu sech selwer an aneren responsabel ze verhalen.

Déi 3 grouss Grondprinzippien

Versetzt lech a si eran. Wat interesséiert si
wierklech? Wat stéiert si oder viru wat genéiere
si sech? Wéi vill wésse si iwwer Sexualitéit? Gitt
Uecht op d'Aart a Weis, wéi si schwatzen, a be-
notzt de richtege Vocabulaire, fir op hir Froen
ze antweren.

Sot d'Wourecht. Wann e Kand engem Erwu-
essenen eng delikat Fro stellt, dann ass et hei-
ansdo schwiereg, him prazis ze antweren, well
et vldicht nach ze kleng ass: Ass et raif genuch,
fir d'Antwert ze verstoen? Dir k&nnt mat ganz
einfache Fakten ufénken an d'Informatiounen
am Laf vun der Zait, wann d'Kand méi al gétt,
ergédnzen. Am beschten ass et, éierlech ze sinn.

Baut eng Bezéiung mat géigesditegem Ver-
trauen op. Wann et lech schwéier falt, op be-
stémmte Froen ze antweren, da frot Are Partner
(oder eng Persoun, dar Dir vertraut) ém Héllef.
Dir kénnt och altersgerecht Bicher kafen oder
ausléinen. Wann d'Kand nach Froen huet, da
kénnt Dir dés no an no beantweren.

Mir mussen drun denken, eisen ,heteronor-
mative” Bréll auszedoen. Eng heteronorma-
tiv Gesellschaft erkennt d'Heterosexualitéit,
d'Geschlechter an d'Geschlechterrollen, déi tra-
ditionell domat verbonne sinn, als eenzegt so-
zial akzeptabelt Verhalen un. Kleng Kanner stelle
sech Froen ouni Filteren an ouni Stereotyppen.
Mir dierfen hinnen och keng operleeén...

Eischt Rotschléi

* Loosst d'Dier fir Gespréicher @mmer op — och a stresse-
gen oder ugespaante Situatiounen.

* Loosst d'Kand selwer Froe stellen. Fir him net direkt mus-
sen z'antweren, kénnt Dir deem virgraifen:

- Begréisst d'Fro: Fir se richteg ze héieren an ze versto-
en, muss een nolauschteren.

- Valoriséiert d'Fro: ,Et ass couragéiert, dés Fro ze stel-
len. Dat hues du gutt gemaach. ”

- Gitt Uecht op den emotionalen Zoustand vun Arem
Kand: ,Ech fillen, dass du ..."; ,Wélls du, dass mir do-
riwwer schwatzen?”

- Net iwwer-, awer och net énnerreagéieren: Hannert en-
ger Froe kénnen , Alarm”-Signaler stiechen.

- Wann néideg, verschiibt Ar Antwert: ,Deng Fro ass fir
mech ganz wichteg. Ech géif léiwer e béssen driwwer
nodenken, ier ech dir eng Antwert ginn”, ,Ech weess
d'Antwert op deng Fro net, mé ech wéert mech schlau
maachen, fir dass mir driwwer schwatze kénnen”.

Proposéiert zwou Antwerten, ma probéiert
net, dem Kand ze vill ze soen oder seng Krea-
tivitéit ,auszeschalten”.

ler Dir direkt op d'Froe vun Arem Kand &ntwert, reegt et
dozou un, driwwer nozedenken. Vlicht fénnt et d'Antwert
selwer eraus! Munchmol stécht hannert enger Fro nach eng
aner. Wann et ém Sexualitéit geet, gi Kanner oft Emweeér, fir
ze weisen, dass eppes si bedréckt. Et ass wichteg, net iwwer
d'Sexualtheorien, déi si opstellen, ze laachen.

Gitt Uecht op d'Verhale vun Arem
Kand, wann lech Folgendes opfalt

* Aert Kand stellt scho ganz fréi Froen oder mécht éischt Er
farungen.
Et blesséiert sech selwer oder aggresséiert anerer.

° Et ass oft ugespaant oder huet stdnneg Angscht.

Vertraut hinnen, loosst si Verantwortung iwwerhuelen (jee
no Alter).

e Et muss een net alles soen, Frustratioune sinn Deel vun der
Educatioun. (Ma et muss ee sech soen, dass een net all den
Erwaardunge vun engem Kand ka gerecht ginn. Wann een
alles gétt, da gétt een ze vill.) Antwert jee no Alter etap-
peweis op d'Froen (a bleift dob&i oppe fir Diversitéit a
Virwétz). Si wéllen net alles beienee gewuer ginn.

° Respektéiert bei méi ale Kanner hir Individualitéit. Vldicht
gefalen lech d'blo Hoer vun Arem Teenager iwwerhaapt
net, mé Aert Kand brauch dat, fir sech lieweg a seng Exis-
tenz ze fillen.

Schwatzt mateneen, énnerhaalt iech. Gespréicher téschent
dem Erwuessenen an dem Kand sinn immens wichteg. Et
muss ee si alueden sech auszedrécken, fir hir Wénsch, Pro-
jeten etc. ze verstoen ...

lwwerhuelt Verantwortung fir Ar eege Gefiller. Gitt virun al-
lem Uecht op dem Kand sé&i Verhalen a seng Emotiounen.
Dir kénnt versichen, de Grond fir Ar Reaktioun ze verstoen,
déi zimmlech sécher mat Arem Temperament, Arer eegener
Geschicht an Arem aktuelle Bezéiungskontext zesummen-
hankt. Et ass net émmer einfach, de ,Firwat” eleng eraus-
zefannen: D'Héllef an d'Suggestioune vun Arem Partner*,
engem Kolleeg / Kolleegin, engem Frénd / enger Fréndin
oder engem Professionelle* kénne ganz waertvoll sinn.

Weider Tipps

Aktualiséiert Aert Wéssen.
www.cesas.|u/perch/resources/guide-ltasdeweb.pdf
Fénkt schonn an der fréister Kandheet mat de Ge-
spréicher un.

Erkldert, wat eng richteg Awéllegung ass a wéi wichteg
et ass, mat eppes averstanen ze sinn.

Insistéiert, dass Glaichberechtegung téschent de Ge-
schlechter/Gender (genre) wichteg ass.

Dést ass keng Invitatioun vun Arer Sait un de Jugend-
lechen*, Sex ze hunn, mé e konsequent Verhalen als

Elteren.

www.watantweren.lu

